
Seinnear an t-sèist aig an toiseach 's an deireadh a-mhàin

2    'S ro bheag orm fhìn cuid den t-sluagh a tha ann,

       len còtaichean drògaid 's ad mhòr air an ceann,

       Lem briogaisean goirid 's iad sgoilte gum buinn

       chan fhaicear an t-osan, 's e bhochdainn sin leam.

3     Mo shoraidh le fàilte Chinn-tàile nam bò

       far an d' fhuair mi greis m' àrach 's mi 'm phàiste beag òg;

       Bhiodh fleasgaichean donna air am bonnaibh ri ceòl,

       is nìonagan dualach, 's an gruaidh mar an ròs.

    

4     An toiseach an fhoghair bu chridheil ar sunnd,

       gheibht' fiadh às an fhireach is bradan à grunnd,

       Bhiodh luingeas an sgadain a' tighinn fo shiùil,

       len iasgairean tapaidh nach fhaicte fo mhuing.

